
Түйін
Мақалада ақ дөңмаңдайдың шәуеттерін әртүрлі криопротекторларды қолдана отырып                   

криоконсервациялау қарастырылды. Балықтардың репродуктивті жасушаларын криоконсерва-
циялау генетикалық биоалуантүрлілікті сақтау, сондай-ақ балық шаруашылығы мен аквакульту-
раны дамыту стратегиясының өзекті бағыты болып табылады. Криоконсервация процесінде екі 
криопротекторлық ерітінді бар компоненттер қолданылды: 1) 60 mM NaCl, 3 mM сахароза, эти-
ленгликоль 5% және метанол 22%; 2) 110 mM NaCl, 240 mM KCl, 3,5 mM CaCl2, 1,5 mM MgCl2, 
4,3 mM NaHCO3 және 18% ДМСО. Зерттеу нәтижелері бойынша ақ дөңмаңдайдың нативті 
шәуеттерінің сапасы орта есеппен 97,2±1,04% құрады. Эквилибрациядан кейін №1 ерітіндіде 
шәуеттердің қозғалғыштығы 85,2%, ал №2 ерітіндіде 87,4%  құрады. Алынған нәтижелер бойынша 
№2 ерітінді (ДМСО 18%) тиімді болып табылды. Бұл ерітіндіні қолданған кезде ақ дөңмаңдайдың 
шәуеттерін белсендірілгеннен кейін 10 секундта сперматозоидтардың қозғалғыштығы 19%, ал бір 

Кіріспе
Қазіргі уақытта ең маңызды мәселелердің 

бірі сирек кездесетін және жойылып бара 
жатқан популяциялар мен балық түрлерінің ге-
нофондын сақтау болып отыр. Балықтардың 
жекелеген популяцияларының санын сақтау 
және толықтыру үшін әртүрлі балық өсіру 
шаруашылықтарда жасанды көбею биотехно-
логиялары жасалады [1, 2].

Қазіргі уақытта әлемдік зерттеу 
тәжірибесінде мұздатылған балық спер-
матозоидтарын сақтау және пайдалану 
жұмыстары кеңінен жүргізілуде [3-5]. Соңғы 
онжылдықтарда балық сперматозоидтарын 
криоконсервациялау процедураларының 
ерекшелігі туралы ғылыми білім айтарлықтай 
толықтырылды [6-9]. Әртүрлі балықтардың 
250-ден астам түрінің сперматозоидтарын  
криоконсервациялау әдістері жасалды [10-16]. 
Бұл негізінен бахтах, тұқы, ақсаха (Норвегия, 
Франция, Түркия, Америка, Жапония) сияқты 

балықтардың гетерогенділігін сақтау үшін ак-
вакультурада сәтті қолданылатын шетелдік 
әзірлемелер [17,18].

Алайда, Қазақстанда жасанды көбеюде 
балықтардың репродуктивті жасушала-
рын криоконсервациялау әдістерін қолдану 
дамымаған.

Осылайша, балықтардың репродуктивті жа-
сушаларын криоконсервациялау генетикалық 
биоалуантүрлілікті сақтау, сондай-ақ балық 
шаруашылығы мен аквакультураны дамыту 
стратегиясының өзекті бағыты болып табыла-
ды. Осыған сүйене отырып, осы саладағы зерт-
теулер өзекті болып табылады және мұқият 
зерттеуді қажет етеді.

Зерттеудің мақсаты: ақ дөңмаңдайдың 
(Hypophthalmichthys molitrix) шәуеттерін 
әртүрлі криопротекторларды қолдану кезіндегі 
сапасын бағалау.

Материалдар мен әдістер
Ақ дөңмаңдайдың (Hypophthalmichthys 

molitrix) шәуеттеріне криоконсервациялауды 
зерттеу бойынша ғылыми зерттеулер көбею 
кезінде «Сандель» ҚШ балық өсіру зауытын-
да (Жамбыл облысы, Тараз қ.) дайындалған 
аталықтарына жүргізілді.

Ынталандырылған аталықтардан алынған 
сперматозоидтардың сапасын бағалау 
микроскоптың көмегімен сперматозоидтардың 
қозғалғыштығын анықтау арқылы жүргізілді. 
Шәуеттердің сапасы Персова шкаласы бойын-
ша анықталды, олардың нәтижелері бойынша 
белсенділігі 4 және 5 балл болатын сынамалар 
алынды. Шәуеттер сыртқы түрі, түсі мен кон-
систенциясы бойынша бағаланды. Өмір сүру 
уақыты секундомердің көмегімен орнатылды.

Криоконсервация келесі схема бойынша 
жүргізілді: шәуеттерді криопротекторлық ор-
тамен сұйылту, эквилибрация, мұздату, деф-
ростинг. Криоконсервация процесінде келесі 
компоненттері бар екі криопротекторлық 
ерітінді қолданылды: 1) 60 mM NaCl, 3 mM са-
хароза, 5% этиленгликоль және 22% метанол; 

2) 110 mM NaCl, 240 mM KCl, 3,5 mM CaCl2, 
1,5 mM MgCl2, 4,3 mM NaHCO3 және 18% 
ДМСО.

Бағалаудан кейін таңдалған шәуеттерді 
жеке пластикалық ыдыстарда 15-20 ми-
нут ішінде 10-12 0С температураға дейін 
салқындату үшін тоңазытқышқа орналасты-
рылды. Температураны теңестіргеннен кейін 
шәуеттерді 1:1 көлемінде сол температураға 
дейін салқындатылған криопротекторлық орта-
мен сұйылтылды.

Алынған суспензия шәует-криопротекторлық 
орта мөлшерлі тамызғыштың көмегімен 0,2 мл 
түтікшеге құйылды. Бұл жұмыс салқындатылған 
бетінде жүргізілді. Құйылған сәттен бастап 
мұздатуға дейінгі уақыт 15 минуттан аспады, бұл 
эквилибрация процесін құрады.

Әрі қарай, мұздатылған материал азот               
буында 15 минут бойы 33,5х21 см, биіктігі 
26 см сыртқы және 20 см болатын арнайы пе-
нопластан жасалған қорабта ұсталды, оның 
үстіне қалыңдығы 4 см көлемі 14,5х14,3 см 
болатын пенопласты салға орнатылды. Тем-

минут ішінде 10,4% құрады. Метанол мен этиленгликоль негізіндегі №1 ерітіндіні пайдаланған 
кезде сперматозоидтардың орташа қозғалғыштығы 10 секундта 10% және бір минут ішінде орта-
ша қозғалғыштығы 6% құрады. Екі ерітінді бойынша сперматозоидтардың мұздату жылдамдығы 
шамамен бірдей жылдамдыққа ие болды.

Кілт сөздер: ақ дөңмаңдай; криоконсервация; криопротектор; шәует; сперматозоид; эквили-
брация; ерітінді.

ператураны бақылау үшін түтіктердің біріне 
төмен температуралы термометрден сымды 
сенсор қойылды. Криопробиркалары бар сал 
15 минут бойы сақталды, содан кейін барлық 
криопробиркаларды-1960С температурада ұзақ 
сақтау үшін Дьюар ыдысына ауыстырды. Крио-
пробиркаларды тазартылған суда 400С темпера-
турада 6 секунд бойы, су моншасының көмегімен 
жібітілді.

Дефростирленген  шәуеттердің     параметрлері 
«Республикалық мал шаруашылығын асыл-
дандыру орталығы «Асыл түлік»» акционерлік 
қоғамы зертханасында зерттелді. Шәуеттердің 
қозғалғыштығы мен өмір сүру уақыты CASA 

компьютерлік технологиясының (IMV-
technologies, Франция) жүйесі CEROS 
бағдарламалық қамтамасыздандырылған ка-
мерамен тринокулярлық микроскоптың 
астындағы бейне қорапты пайдаланып дер-
бес компьютер мониторында тіркелді. 
Шәуеттер судың көмегімен 1:300 қатынасында 
белсендірілді.

Статистикалық өңдеу Г.Ф. Лакиннің 
басшылығымен [19] және ДК-де «Excel» 
бағдарламасын қолдана отырып жүргізілді 
[20]. Нәтижелер орташа мән  (М)± мен стан-
дартты ауытқу (М) ретінде көрсетілді. 

Нәтижелер 
Зерттеу жұмыстары көбейту үшін 

дайындалған аталықтарға жүргізілді. Пісіп 
жетілген сатысындағы 5 аталық таңдалды. 
Жаңадан алынған шәуеттердің сапа-
сын бағалағаннан кейін Персова шкаласы                        
бойынша барлық аталықтарда 5 балл көрсетті. 
Әр аталықтан 5 мл шәует алынды. Әрбір 
аталықтың шәуеті талдау нәтижелеріне сүйене 

отырып, ең қолайлы ерітіндіні анықтау үшін 
екі түрлі криопротекторларды қолдану арқылы 
бөлініп, мұздатылды.

Ақ дөңмаңдайдың шәуеттерінің криокон-
сервациясын зерттеу кезінде нативті және 
эквилибрация мен дефростациядан кейін 
шәуеттердің сапа көрсеткіштері анықталды 
(1-кесте). 

 1-кесте – Ақ дөңмаңдайдың шәуетінің мұздатылғанға дейінгі сапасы
№ балық нативті шәуеттің 

қозғалғыштығы, %
Эквилибрациядан 

кейінгі шәуеттердің 
қозғалғыштығы

1 ерітінді, %

Эквилибрациядан 
кейінгі шәуеттердің 

қозғалғыштығы
2 ерітінді, %

1

97,2±1,04

84,2±0,64 87,2±1,84
2 85,6±1,28 87,0±1,60
3 85,0±0,80 87,8±1,44
4 85,8±1,44 87,7±1,05
5 85,4±0,88 87,3±1,88

Ескерту: №1 60 mM NaCl, 3 mM сахароза, 5% этиленгликоль және 22% метанол; №2 110 mM 
NaCl, 240 mM KCl, 3,5 mM CaCl2, 1,5 mM MgCl2, 4,3 mM NaHCO3 және 18% ДМСО.

Барлық аталықтардың шәуеттерінің са-
пасы өте жақсы, бірақ нативті шәуеттердің 
эквилибрациясындағы ерітінділер арасында 
айырмашылық болды. 1-ші кестеде келтірілген 
мәліметтерге сүйене отырып ақ дөңмаңдайдың 
нативті шәуетінің  орташа қозғалғыштығы 
97,2±1,04 % құрады, ал эквилибрациядан кейін 
бірінші ерітіндіде ең төменгі көрсеткіштер 
№1 аталықта 84,2±0,64%, орташа мәні 85,2% 
аралығында ауытқыды. Екінші ерітіндіге 
келетін болсақ, эквилибрациядан кейінгі 
шәуеттердің қозғалғыштығының орташа 

мәні 87,4% құрады, ең төменгі көрсеткіш №2 
аталықта байқалды.

Ақ дөңмаңдайдың шәуетін мұздату 
жылдамдығы төмен температуралы датчиктің 
көмегімен арнайы қорапта зерттелді. Сал-
да орнатылған түтікшелер бокста 15 ми-
нут ұсталды, содан кейін барлық түтікшелер 
-1960С температурада ұзақ сақтау үшін Дью-
ар ыдысына ауыстырылды. Ақ дөңмаңдайдың 
шәуеттерін мұздату жылдамдығы 1-ші суретте 
көрсетілген.

1-сурет – Ақ дөңмаңдайдың шәуеттерін мұздату жылдамдығы

Ақ дөңмаңдайдың шәуеттері екі әртүрлі 
криоеріткіштермен мұздатылды. Екі ерітінді 
бойынша шәуеттердің жалпы мұздату 
жылдамдығы 5 минутқа дейін 7-80С/мин, 6 ми-
нуттан 10 минутқа дейін 10-170С/мин, 11-ден 
15 минутқа дейін 5-100С/мин болды. Мұздату 
алдындағы бастапқы температура: бірінші 
ерітіндіде 10,2 ͦС, ал екіншісінде 7,4 ͦ С. Екі түрлі 
криоерітінділерінің мұздату жылдамдығы 
7 минутқа дейін ұқсас, 7 минуттан бастап 14 
минутқа дейін олардың көрсеткіштері 10-нан 
20 бірлікке дейін өзгерді. Мұздатудың 15 ми-
нутына дейінгі температура бірінші ерітіндіде 
-136,4 0С, екінші ерітіндіде - 131,9 0С болды. 
Бірінші ерітіндідегі R2 жуықтау сенімділігінің 
шамасы R2 = 0,9834, ал екінші ерітіндіде R2 = 
0,9932.

Ақ дөңмаңдайдың шәуеттерін жібіту 

сулы жылытқышта 40℃ температура-
да 6 секунд ішінде жүргізілді. Үлгілер 
(еріген) 4-10℃ жоғары емес температура-
да 2-3 сағат ішінде зерттелді. Дефростирлен-
ген үлгілерде бір минут ішінде қозғалғыш 
шәуеттердің саны анықталды, санау 10 секунд-
тан 55 секунд аралығында жүрді. Шәуеттер 
белсендіріліп, үлгілер микроскоптың астында 
орналастырылған кезде шамамен 6-9 секунд 
уақыт қажет болғандықтан, талдау 10-шы се-
кундтан басталды.

Екі ерітінді арасындағы барлық 
аталықтардың шәуеттерінің қозғалғыш-
тығының орташа мәндері мен стандартты 
ауытқуы 2-суретте көрсетілген. Сондай-ақ, 
3-суретте көрсетілгендей ерітінділер арасында 
айырмашылық бар.

2-сурет – Екі ерітінді арасындағы барлық аталықтардың шәуеттерінің 
қозғалғыштығының орташа көрсеткіштері

Бірінші ерітіндіде аталық шәуеттерінің орташа қозғалғыштығы: 60 mM NaCl, 3 mM сахароза, 
этиленгликоль 5% және метанол 22% бір-біріне қарамастан айқын айырмашылықтарсыз 5-6% 
аралығында ауытқыды, бұл екінші ерітіндінің аталық шәуеттерінің орташа қозғалғыштығынан 
едәуір төмен: 110 mM NaCl, 240 mM KCl, 3,5 mM CaCl2, 1,5 mM MgCl2, 4,3 mM NaHCO3 және 
18% ДМСО. Екінші ерітіндідегі аталықтардың шәуеттерінің орташа қозғалғыштығы 9-12% 
аралығында өзгереді. Орташа мәндерде 2 және 3 аталық  (9%), 4 және 5 аталық (12%) арасында 
ұқсастықтар бар.

3-сурет – Ақ дөңмаңдайдың сперматозоидтарын белсендірілгеннен 
кейінгі қозғалғыштығы, % 

Алынған мәліметтерге сүйене оты-
рып, шәуеттердің ең үлкен белсенділігі 
белсендірілгеннен кейінгі алғашқы 10 се-
кундта байқалды, содан кейін белсендіру 
басталғаннан бастап  55 секундқа дейін   
біркелкі   қозғалғыштық төмендеді. 3-су-
ретте көрсетілген ерітінділер арасын-
да да айырмашылық бар. Метанол мен э-
тиленгликоль негізіндегі №1 ерітіндіні 
пайдалану кезінде сперматозоидтардың 
қозғалғыштығының орташа көрсеткіштері (5 
аталық) белсендірілгеннен кейін 10 секундта 
10% шегінде болды, мұнда бір минут ішінде 
сперматозоидтардың қозғалғыштығының ор-
таша мәні шамамен 6% құрады. №2 ерітіндіні 

(110 mM NaCl, 240 mM KCl, 3,5 mM CaCl2, 1,5 
mM MgCl2, 4,3 mM NaHCO3 және 18% ДМСО) 
пайдалану кезінде онда сперматозоидтардың 
қозғалғыштығы белсендірілгеннен кейін 10 
секундта 19% және бір минут ішінде тиісінше 
10,4%, бұл көрсеткіштер №1 ерітіндіге 
қарағанда айтарлықтай жақсы болды. Шәует 
сапасының көрсеткіштері арасындағы 
айырмашылықтар криоерітіндісінде тұздардың 
болуын көрсетеді, олар белсендірілгеннен 
кейін сперматозоидтардың қозғалғыштығы 
мен өмір сүру уақытына оң әсер етті. Бірінші 
ерітіндідегі R2 жуықтау сенімділігі R2 = 0,9948, 
ал екінші ерітіндіде R2 = 0,9952.

Талқылау
Біздің зерттеулерімізде оңтайлы ортаны 

анықтай отырып, ақ дөңмаңдайдың шәуеттерін 
криоконсервациясын зерттеу жүргізілді, бұл 
көптеген жылдар бойы сұйық азотта ұзақ 
уақыт сақтауға мүмкіндік береді. Зерттеу-
лер тұқы балықтарының сперматозоидтарын 
криоконсервациялаудың дамыған технология-
лары негізінде жүргізіп [21], ақ дөңмаңдайдың 
шәуетін криоконсервациялау үшін оңтайлы 
ортаны орнаттық. Алайда, ғалымдардың 
пікірінше, криопротекторлық ортаның әсері 
балықтар тұқымдасына тәуелді емес [22]. 
Бүгінгі таңда тұқы балықтарының шәуеттерін 

криоконсервациялау бойынша бірнеше 
зерттеулердің нәтижелері белгілі [23]. Докина 
О.Б. және басқалар 2019 жылы өз зерттеулерінде 
3 mM сахароза, 60 mM натрий хлориді, 5%          
этиленгликоль және 22% метанол негізіндегі 
тиімді криопротекторлық ортаны пайдала-
на отырып, тұқы балықтарының шәуеттерін 
криоконсервациялаудың жетілдірілген тех-
нологиясын ұсынады. Зерттеу нәтижелері 
бойынша криоорта ұрықтандыру қабілетін 
нативті шәуеттер деңгейінде сақтай оты-
рып, әртүрлі сападағы шәуеттерін криоор-
тада тұрақты түрде қамтамасыз етеді [23]. 



209

ВЕСТНИК НАУКИ КАЗАХСКОГО АГРОТЕХНИЧЕСКОГО ИССЛЕДОВАТЕЛЬСКОГО УНИВЕРСИТЕТА ИМЕНИ С.СЕЙФУЛЛИНА № 3 (118)  2023
ISSN 2710-3757, ISSN 2079-939Х, СЕЛЬСКОХОЗЯЙСТВЕННЫЕ НАУКИ

Біздің зерттеулерімізде метанол мен этилен-
гликоль негізіндегі осы ерітіндіні қолдану жа-
ман емес нәтиже көрсетті, орташа есеппен 10 
секундта 5 аталықтың қозғалғыштығы 10%  
құрады, бір минут ішінде орташа көрсеткіш 
шамамен 6% құрады. Linhart, O.И. және т.б. 
өз зерттеулерінің бір бөлігі ретінде чех кәдімгі 
сазанының тоғыз тұқымын сақтау үшін балық 
шәуеттерін криоконсервациялау әдістерін 
әзірледі. Кәдімгі тұқы шәуеттерін Кура кур 
ортасында өсіріп, диметилсульфоксидпен 4°C 
дейін салқындатылған. Біздің зерттеулерімізде 
ең жақсы көрсеткіштер 110 mM NaCl,                                                 
240 mM KCl, 3,5 mM CaCl2, 1,5 mM MgCl2,                                       
4,3 mM NaHCO3 [24] негізіндегі №2 ерітіндісін 
пайдалану арқылы алынды, оған 18% ДМСО 
қосылды, онда шәуетті белсендірілгеннен 
кейін ақ дөңмаңдайдың сперматозоидтарының 
(5 аталық) қозғалғыштығының нәтижелері 
алғашқы 10 секундта 19% құрады, ал бір ми-

нут ішінде сәйкесінше 10,4%.
ДМСО криопротекторы әртүрлі 

концентрациядағы бағалы балық түрлерінің 
(тұқы, албырт және бекіре) шәуеттерін кри-
оконсервациялауда сәтті қолданылады. 
Е.Н.Пономарева және т.б. зерттеулерінде 
бекіре балықтарының аталықтарының 
репродуктивті жасушаларын криокон-
сервациялау бойынша зерттеулер ДМСО 
қолдану кезінде әзірленген әдістемеге сәйкес 
жүргізілді, бірақ криоортаның мазмұны көп 
компонентті құрамды қамтыды, осыған бай-
ланысты әрбір зерттелетін объект үшін ДМСО 
құрамы түзетілді. Авторлар протектор көлемін 
азайтудың тиімділігін зерттеді, бұл объектіге 
уытты әсерін азайтты және балықтардың деф-
ростирленген сперматозоидтарының өмір 
сүру уақытының артуына әкелді [25]. Біз бұл 
зерттеулерде 18% концентрацияда ДМСО 
қолдандық.

Қорытынды
Зерттеу нәтижелері бойынша ақ 

дөңмаңдайдың нативті шәуеттерінің сапасы 
орта есеппен 97,2±1,04%  құрады. Эквили-
брациядан кейін №1 ерітіндіде шәуеттердің 
қозғалғыштығы 85,2±1,00 %, ал №2 ерітіндіде 
87,4±1,56%  құрады.

Алынған нәтижелер бойынша №2 ерітінді 
(ДМСО 18%) тиімді болды. Бұл ерітіндіні 
қолданған кезде ақ дөңмаңдайдың шәуеттерін 
белсендірілгеннен кейін 10 секундта (5 
аталық) сперматозоидтардың қозғалғыштығы 
19%, ал бір минут ішінде 10,4% құрады, бұл 
№1 ерітіндідегі көрсеткіштерге қарағанда 
әлдеқайда жақсы болды. Метанол мен э-
тиленгликоль негізіндегі №1 ерітіндіні 
пайдаланған кезде сперматозоидтардың ор-

таша қозғалғыштығы 10 секундта 10% және 
бір минут ішінде орташа қозғалғыштығы 6% 
құрады.

Екі ерітінді бойынша сперматозоидтардың 
мұздату жылдамдығы шамамен бірдей 
жылдамдыққа ие болды және 5 минутқа дейін 
мұздату жылдамдығы 7-80С/мин, 6 минут-
тан 10 минутқа дейін 10-170С/мин, 11-ден 15 
минутқа дейін 5-100С/мин.

Ақ дөңмаңдайдың шәует сапасының 
көрсеткіштері арасындағы айырмашылықтар 
криоерітіндісінде тұздардың болуын 
көрсетеді, олар белсендірілгеннен кейін 
сперматозоидтардың қозғалғыштығы мен өмір 
сүру уақытына оң әсер етті.

Қаржыландыру туралы ақпарат 
Ғылыми жұмыс 2021-2023 жылдарға арналған ғылыми-техникалық жобалар бойынша жас 

ғалымдарды гранттық қаржыландыру жобасы шеңберінде №AP09058175 «Қазақстан құнды 
балықтарының репродуктивті жасушаларының криобанкін құру» тақырыбы бойынша орындал-
ды.

Аннотация
В статье рассмотрены криоконсервация спермы белого толстолобика с использованием раз-

личных криопротекторов. Криоконсервация репродуктивных клеток рыб является актуальным 
направлением в стратегии сохранения генетического биоразнообразия, а также развития рыбно-
го хозяйства и аквакультуры. В процессе криоконсервации были использованы два криопротек-
торных раствора, содержащего следующие компоненты: 1) 60 mM NaCl, 3 mM сахарозы, этилен-
гликоль 5% и  метанол 22%; 2) 110 mM NaCl, 240 mM KCl, 3,5 mM CaCl2, 1,5 mM MgCl2, 4,3 mM 
NaHCO3 и 18% ДМСО. По результатам исследований, рыбоводные качества нативной спермы 
белого толстолобика в среднем составило 97,2±1,04%. После эквилибрации подвижность спер-
матозодов на основе раствора №1 составило 85,2%, а на основе раствора №2 – 87,4% соответ-
ственно. Исходя из полученных результатов, успешным является раствор №2 (ДМСО 18%). При 
использовании этого раствора подвижность сперматозоидов белого толстолобика на 10 секунде 
после активации спермы составило 19%, а в течение минуты 10,4% соответственно. При исполь-
зование раствора №1 на основе метанола и этиленгликоля были получены средние показатели 
подвижности сперматозоидов 10% на 10 секунде и средние значения подвижности в течение ми-
нуты 6%. Скорость заморозки спермы белого толстолобика по двум растворам имели примерно 
одинаковую скорость.

Ключевые слова: белый толстолобик; криоконсервация; криопротектор; сперма; спермато-
зоид; эквилибрация; раствор.



214

С.СЕЙФУЛЛИН   АТЫНДАҒЫ  ҚАЗАҚ АГРОТЕХНИКАЛЫҚ ЗЕРТТЕУ  УНИВЕРСИТЕТІНІҢ  ҒЫЛЫМ  ЖАРШЫСЫ   № 3 (118) 2023
ISSN 2710-3757, ISSN 2079-939Х, АУЫЛ ШАРУАШЫЛЫҒЫ ҒЫЛЫМДАРЫ

CRYOPRESERVATION OF SPERM OF THE SILVER CARP
 (HYPOPHTHALMICHTHYS MOLITRIX) USING VARIOUS CRYOPROTECTORS

Assylbekova Ainur Serikbaevna
Candidate of Agricultural Sciences,

Associate Professor 
S. Seifullin Kazakh Agrotechnical Research University 

Astana, Kazakhstan 
E-mail: gamily-05@mail.ru 

Barinova Gulnaz Kaldybayevna
Candidate of Biological Sciences 

S. Seifullin Kazakh Agrotechnical Research University 
Astana, Kazakhstan 

 E-mail: gul_b83@mail.ru

Aubakirova Gulzhan Amanzholovna
PhD, Associate Professor

S. Seifullin Kazakh Agrotechnical Research University 
Astana, Kazakhstan 

E-mail: ihtiojax@mail.ru

Kuanchaleyev  Zhaxygali Batyrgaleevich
Master of Agricultural Sciences

S. Seifullin Kazakh Agrotechnical Research University 
Astana,Kazakhstan 

E-mail: ihtiojax@mail.ru  
 

Mussina Ainura Daniarovna
2nd year doctoral student

Al-Farabi Kazakh National University
Almaty, Kazakhstan

E-mail: ms.ikrambaeva@mail.ru 

Abstract
The article discusses cryopreservation of silver carp sperm using various cryoprotectors. 

Cryopreservation of fish reproductive cells is an urgent direction in the strategy of preserving genetic 
biodiversity, as well as the development of fisheries and aquaculture. Two cryoprotective solutions 
containing the following components were used in the cryopreservation process: 1) 60mm NaCl, 3 mM 
sucrose, 5% ethylene glycol and 22% methanol; 2) 110 mM NaCl, 240 mM KCl, 3.5 mm CaCl2, 1.5 mM 
MgCl2, 4.3 mM NaHCO3 and 18% DMSO. According to the research results, the fish-breeding qualities 
of the native sperm of the silver carp averaged 97.2 ± 1.04%. According to the research results, the fish-
breeding qualities of the native sperm of the silver carp before equilibration averaged 97.2 ± 1.04%. 
After balancing, the motility of spermatozoa based on solution No. 1 was 85.2%, and on the basis of 
solution No. 2 – 87.4%, respectively. Based on the results obtained, solution No. 2 (DMSO 18%) is 
successful. When using this solution, the motility of silver carp spermatozoa at 10 seconds after sperm 
activation was 19%, and within a minute 10.4%, respectively. When using solution No. 1 based on 
methanol and ethylene glycol, average sperm motility values of 10% at 10 seconds and average motility 
values within a minute of 6% were obtained. The rate of freezing of silver carp sperm in two solutions 
had approximately the same rate.

Key words: silver carp; cryopreservation; cryoprotector; sperm; sperm; equilibration; solution. 


